САК Пәтуалар және ғылыми зерттеулер бойынша Тұрақты Комитетінің (Ләжна әд-Даима) Валентин күнін және мұсылман еместердің басқа да мейрамдарын мерекелеу туралы пәтуасы (№ 21203 пәтуа).

Сұрақ:

«Кейбір адамдар жыл сайын ақпан айының 14-ші жұлдызында «Валентин Күні» атты мейрамды атап өтеді. Бұл күні олар бір-біріне қызыл раушан гүлдерден жасалған сыйлықтарын беріп жатады, қызыл киімдер киеді әрі бір-бірлерін құттықтап жатады. Кейбір кондитерлік дүкендер осы мейрамға дайындалып түсті тәттілер дайындап, оларды жүрекшелермен безендіреді. Басқа дүкендер болса, осы күнге қатысты тауарларды жарнамалап жатады. Сіздердің:
1 – осы күнді тойлауға қатысты;
2 – сол күні осындай дүкендерден әлде бірдеңелерді сатып алуға қатысты;

3 – бұл мейрамды тойламаса да, бірақ сол мейрамды тойлайтын адамдар бір-біріне сыйға тартатын нәрселерді сататын дүкеннің сатушыларына қатысты – пікірлеріңіз қандай? Әрі Аллаһ сізге игілігімен қайырсын!»
Жауап:
«Құран мен Сүннеттің айқын дәлелдері Исламда тек екі мейрам ғана бар екендігіне нұсқайды, әрі осы үмметтің сәләфтары да бұл жөнінде ортақ пікірде болған, олар - Ораза  айты (`Ийд әл-Фитр) мен Құрбан айты (`Ийд әл-Адха).
Ал осы екі мейрамнан бөлек мейрамдарға келер болсақ, олар қандайда бір жеке тұлғамен, партиямен, оқиғамен болмасын немесе кез-келген мән-мағынамен байланысты болмасын, бұл мейрамдар бидғат болып табылады, әрі мұсылмандарға оларды атап өтуге (шариғат тарапынан) рұқсат етілмейді, сондай-ақ оларды мақұлдауға да, немесе қуаныш пен шаттық білдіруге де болмайды. Сондай-ақ бұл мейрамдарға кез-келген қолдау көрсетуге рұқсат етілмейді, себебі бұл Аллаһтың шекарасын бұзу болып табылады. Ал кім Аллаһ орнатқан шекараны бұзса – сол өз-өзіне зиян еткені.
Ал егер де бұл бидғатшыл мейрамға бұл мейрамның кәпірлердің мейрамы екендігі қосылатын болса, онда бұл – күнә үстіне күнә болады. Себебі бұда кәпірлерге ұқсап-еліктеу мен оларға деген сүйіспеншілік таныту бар. Ал Аллаһ Тағала Өзінің Кітабында мүминдерге оларға ұқсап-еліктеуге немесе оларға сүйіспеншілік танытуға тыйым салды. Сондай-ақ Аллаһтың Елшісі (оған Аллаһтың игілігі мен сәлемі болсын): «Кім (қандай да) халыққа ұқсап-еліктесе, ол солардан», - деді. Әрі «Валентин Күні» осы аталып өткендердің  қатарына жатады. Себебі бұл күн – пұтқа табынушылар мен христиандардың мейрамы. Әрі Аллаһқа және Қиямет Күніне иман келтірген мұсылманға ол күнді тойлауына рұқсат етілмейді, оған өз келісімін білдіруге немесе әлдебіреуді құттықтауға рұқсат етілмейді. Алайда оған Аллаһ пен Оның Елшісіне (оған Аллаһтың игілігі мен сәлемі болсын) мойынсұнып әрі Аллаһтың ашуы мен Оның жазасына себеп болатын нәрседен алшақтап, бұл мейрамды тастап, одан аулақ болу міндетті болады.
Сондай-ақ мұсылманға бұған немесе кез-келген басқа тыйым салынған мейрамға қандай да бір көмегін көрсетуге тыйым салынады. Бұл көмек тамақпен, сусынмен, сатып алумен, сатумен, өндіріп шығарумен, сыйлықтармен, хат алмасумен немесе хабарландырулармен т.с.с. болса да. Себебі мұның барлығы «Күнә мен дұшпандықта өзара көмек көрсетуге» әрі Аллаһ пен Оның Елшісіне (оған Аллаһтың игілігі мен сәлемі болсын) мойынсұнбауға кіреді. Аллаһ Тағала Құранда былай деді емес пе: «Жақсылыққа, тақуалыққа жәрдемдесіңдер. Күнәға және дұшпандыққа жәрдемдеспеңдер. Аллаһтан қорқыңдар! Күдіксіз, Аллаһтың азабы қатты».
Мұсылманға Аллаһтың Кітабын және Сүннетті барлық жағдайда, әсіресе, бүлік пен бұзақылық тараған уақытта ұстануы міндетті болып табылады. Сондай-ақ ол ақылды әрі абай болуы керек, Аллаһтың ашуы түскен адамдардың және Аллаһтың ұлылығын құрметтемей, Исламмен санаспайтын бұзақылардың адасушылығына еріп кетпеуі керек. Ақиқатында, Аллаһтан басқа ешкім тура жолға салмайды, тура солай Пәк Аллаһтан басқа ешкім осы (жолда) нығайта алмайды.
Аллаһ жәрдем берсін!»
Дереккөз: «Саляф-форум»

